Kumm dunn widder laache   /   De Fetzer

G-Dur

Ich han drek jesinn, dat bei Dir jet nit stemp

Du bess vill zu ruhig, un anders als sonst, 

un nit su, wie mer Dich kennt.

Verzäll mer jetz nit, dir jingk et jood

un Trone kööme vum Qualm.

Kumm setz Dich hin, ich hüren Dir zo

un am Engk es et half esu schlimm.
Kumm dunn widder laache, 

mer dunn dat schon maache.

do müsse mer durch, dat es nit su schlimm, 

e bessje druch Dick, e bessje durch dünn.

Kumm dunn widder laache,

mer dunn dat schon maache,

Du weiss et schon sin, 

dat kräje mer zwei

bestemp widder hin.

Drusse do rähnt et, schon zig ener Woch.

Dir fällt janz allmählich, de Deck op d‘r Kopp,

möts am leevste he fott.

Och wesste wat, mer stelle uns vür, 

mer löche jetz en d‘r Son,

allein dat jenüch, vielleich helf et jo,

un dann es et half esu schlimm.

Kumm dunn widder laache, 

mer dunn dat schon maache.

do müsse mer durch, dat es nit su schlimm, 

e bessje druch Dick, e bessje durch dünn.

Kumm dunn widder laache,

mer dunn dat schon maache,

Du weiss et schon sin, 

dat kräje mer zwei

bestemp widder hin.

